
EKIALDE HURBILEKO GATAZKA. Palestinako Aginte Nazionaleko iturriek posibletzat jo 
dute Jasser Arafat presidenteak menia aldarrikatzea. Israelen zibilen aurkako erasorik 
ez egitea galdegin du Arafatek, baina Hamas eta Jihadek baztertu egin dute deia. 

Israelen izandako atentatuak 
ez du zapuztu bi aldeek 
su-etena lortzeko aukera 
Tel Avivek ez du erantzun militarrik emango, AEBen bitartekaritza ez trabatzeko 

LEHEN 'INTIFADA' 

Israelek kalte-ordainak eman behar 
ditu bi biktima palestinarrengatik 
Israelgo estatuak kalte-ordaina eman beharko du lehenengo 
intifada-ko bi biktima palestinarrengatik -Saud eta Jamal 
Beni Ouda-, atzo Tel A viveko Auzitegi Gorenak erabaki zue
nez. Biak Zisjordaniako Tamoun herriko burdin lantegi batean 
zirela, Israelgo segurtasun indarrekjazarri eta tirokatu zituz
ten. Saud Beni Ouda tiroek eragindako zaurien ondorioz hil 
zen. Gorenak beste zenbait palestinarrek arrazoi beragatik 
egindako salaketak baztertu zituen atzo. 

Gertaera gerra ekintza ordez polizia ekintza izan zela ondo
rioztatu dute epaileek. Haien arabera, Estatua ez da gerra 
ekintza ororen erantzule; kasuz kasu aztertu behar da. Bikti
men ordezkari izan den Israelgo Eskubide Zibilen Elkarteak 
gerra ekintzen interpretazio zabala egiteko galdegin zion auzi
tegiari erabakia hartu aurretik. 

Erredakzioa I DONOSTIA 

Israelgo iparraldeko Umm al 
Fahm herri arabiarrean atzo 
autobus batean zihoazen lau 
soldadu eta hiru zibil hil zituen 
bonba eraso suizidak ez zuen 
eragotzi Tel Aviv eta PAN 
Palestinako Aginte Nazionale
ko segurtasun arduradunak 
Anthony Zinni Estatu Batueta
ko bitartekariarekin biltzea su
etena lortzeko asmotan. Ariel 
Sharon Israelgo lehen ministro
ak zein P AN eko presidente J as
ser Arafatek deitoratu zuten 
atentatua. Lehenak Arafati 
leporatu zion urratsik egin ez 
izana erasoak geldiarazteko. 
Baina, hala ere, ekintzari eran
tzun militarrik ez ematea eraba
ki zuen; gertuko iturrien arabe-

O~UPAZIOAAI U~OA 

Beste bi soldadu 
erreserbista zigortuta 

Israelgo auzitegiek bi erre
serbista zigortu zituzten 
atzo, lurralde okupatuetan 
zerbitzatzeari uko egiteaga
tik. Beste zazpi daude espe
txeratuta. Azken hamarka
dan batera espetxeratu du
ten objektore kopuru handie
na da. Bigarren intifada hasi 
zenetik 50etik gora lagun au
zipetu dituzte horregatik. 

ra, Zinniren su-eten ahalegina 
ez eragozteko. Arafatek pales
tinarrei Israelen barruan zibi
len aurkako erasorik ez egiteko 

eskatu zien, nazioarteko komu
nitatearen babesa galtzeko 
arriskua zegoela ohartarazi ta. 
Hamasek zein Jihad Islamiko
ak baztertu egin zuten erasoak 
etetea. 

PANeko iturriek posibletzat 
jo zuten segurtasun bileraren 
ostean Arafatek menia aldarri
katzea. CIAko zuzendari Geor
ge Teneten plana ezartzea zen 
bileraren helburua. Horretara
ko, PANek baldintzatzat jarri 
zuen Israel bigarren intifada 
piztu aurreko posizioetara itzul
tzea eta Palestinari ezarritako 
blokeoa kentzea. Tel Avivek 
nahi zuen P AN ek lehenengo 
erakunde armatuen aurkako 
neurriak hartzea. 

Zinni bi aldeekin j arri zen 
harremanetan atentatua gerta
tu eta gero. 

Zinniren bisitaz geroztiko 
ekintza hilgarriena 
Goizeko 07:05ean gertatu zen 
atentatua, Tel Aviv eta Netza
rim arteko ibilbidea egiten ari 
zen autobus batek Haifa eta 
Afula artean eztanda egitean. 
Ekintzaile batek lehergailu in
dartsua eztandarazi zuen, eta 
zazpi lagun hiltzeaz gainera, gu
txienez beste 28 zauritu zituen 
-gehienak israeldar arabia
rrak-. Ekintzaileak ere bizia 
galdu zuen. Jihad Islamikoak 
aldarrikatu zuen ekintza, eta 
egin zuena 24 urteko Rafak Abu 
Diak kidea zela jakinarazi zuen. 
Israelek azkenaldiko eraso mili
tarretan ekintzaileak hiltzeari 
emandako erantzuna zela adie
razi zuen Jihadek. 

J oan den ostegunetik -Zinni 
Ekialde Hurbilera iritsi zene
tik- heriotza gehien eragin 
duen ekintza izan zen atzoko 
atentatua. Horren ondoren, 
Sharonen segurtasun kabinetea 
bildu zen, Israelgo informazio 
zerbitzu militarreko, Shin Bete
ko eta Mossadeko ordezkarie
kin. Aurretik zegoen deituta bi
lera, haiek urteroko txostena 
aurkezteko. Arafatek gatazka 
geldiarazteko interesik ez zuela 
adierazi zuten zerbitzu sekre
tuetako buruzagiek. 

Bestetik, Siriako presidente 
Bashar al Assad Egiptorajoan 
zen atzo, Hosni Mubarak hango 
presidentearekin Saudi Arabia
ren bake plana aztertzeko. Da
torren astean aurkeztuko du 
egitasmoa Abdula Bin Abdula
ziz printzeak, Liga Arabiarraren 
bileran. Javier Solana Europa
ko Batasuneko Atzerri politika
rako goi komisarioa bertan ego
tera gonbidatu du Libanoko 
presidente Rafik Haririk. 


